Ўзбекистон Республикаси Вазирлар Маҳкамасининг

қарори

Гидротехника иншоотларидан фойдаланиш даврида фавқулодда вазиятлар натижасида етказилган зарарнинг ўрнини қоплаш тартибини белгилаш тўғрисида

Ўзбекистон Республикасининг «Гидротехника иншоотларининг хавфсизлиги тўғрисида»ги Қонунига мувофиқ Вазирлар Маҳкамаси қарор қилади:

1. Ўзбекистон Республикасининг «Гидротехника иншоотларининг хавфсизлиги тўғрисида»ги Қонунида фойдаланувчи ташкилотларнинг фуқаролик жавобгарлигини суғурта қилиш тартиби, суғурта объектларининг рўйхати ҳамда гидротехника иншоотларидан фойдаланиш даврида фавқулодда вазият натижасида етказилган зарарнинг суғурта суммасидан ортиғининг ўрнини қоплаш тартиби Вазирлар Маҳкамаси томонидан белгиланиши назарда тутилганлиги маълумот учун қабул қилинсин.

2. Қуйидагилар:

Гидротехника иншоотларидан фойдаланиш даврида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун фойдаланувчи ташкилотларнинг фуқаролик жавобгарлигини суғурта қилиш тартиби тўғрисидаги низом 1-иловага мувофиқ;

Гидротехника иншоотларидан фойдаланиш даврида фавқулодда вазиятлар натижасида фуқароларнинг ҳаёти ва соғлиғига, жисмоний ҳамда юридик шахсларнинг мол-мулкига етказилган зарарнинг ўрнини қоплаш тартиби тўғрисидаги низом 2-иловага мувофиқ;

Фуқаролик жавобгарлиги суғурта қилинадиган гидротехника иншоотлари рўйхати 3-иловага мувофиқ тасдиқлансин.

3. Ўзбекистон Республикаси Сув хўжалиги вазирлиги, Энергетика вазирлиги, «Ўзбекгидроэнерго» АЖ уч ой муддатда фуқаролик жавобгарлиги суғурта қилинадиган ўз тизимидаги гидротехника иншоотларини суғурталаш учун талаб этиладиган барча маълумотларни хатловдан ўтказиб, суғурта шартномалари тузилишини ташкил этсин.

4. Ўзбекистон Республикаси Сув хўжалиги вазирлиги Энергетика вазирлиги ҳамда Иқтисодиёт ва молия вазирлиги билан биргаликда фуқаролик жавобгарлиги суғурта қилинадиган гидротехника иншоотлари рўйхатига киритилган гидротехника иншоотларидан фойдаланувчи ташкилотлар маблағлари ҳисобидан фуқаролик жавобгарлигини суғурта қилиш билан боғлиқ суғурта мукофоти тўловлари амалга оширилишини таъминласин.

Бунда Сув хўжалиги вазирлиги тизимидаги гидротехника иншоотларидан фойдаланувчи ташкилотларнинг ушбу бандда назарда тутилган харажатлари 2024 йилда Ўзбекистон Республикасининг республика бюджетидан Сув хўжалиги вазирлигига ажратилган бюджет маблағлари доирасида, 2025 йилдан бошлаб Ўзбекистон Республикаси Давлат бюджети параметрларида кўзда тутилган маблағлар ҳисобидан амалга оширилади.

5. Мазкур қарорнинг бажарилишини назорат қилиш Ўзбекистон Республикаси Бош вазирининг ўринбосари Ж.А. Ходжаев ва Ўзбекистон Республикаси сув хўжалиги вазири Ш.Р. Хамраев зиммасига юклансин.

Ўзбекистон Республикасининг Бош вазири А. АРИПОВ

Тошкент ш.,

2024 йил 30 июль,

457-сон

Вазирлар Маҳкамасининг 2024 йил 30 июлдаги 457-сон қарорига
1-ИЛОВА

Гидротехника иншоотларидан фойдаланиш даврида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун фойдаланувчи ташкилотларнинг фуқаролик жавобгарлигини суғурта қилиш тартиби тўғрисида

НИЗОМ

1-боб. Умумий қоидалар

1. Ушбу Низом гидротехника иншоотларидан фойдаланиш даврида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун фойдаланувчи ташкилотларнинг фуқаролик жавобгарлигини суғурталаш тартибини белгилайди.

2. Ушбу низомда қуйидаги асосий тушунчалардан фойдаланилади:

гидротехника иншоотларидан фойдаланиш даврида фавқулодда вазият юзага келиши натижасида бошқа шахсларнинг ҳаёти, соғлиғи ва (ёки) мол-мулкига ҳамда атроф-муҳитга зарар етказилганлиги учун фуқаролик жавобгарлигини суғурта қилиш шартномаси — ушбу Низомда назарда тутилган фавқулодда вазият юз берганда, суғурталовчи суғурта товони (суғурта тўловини) жабрланганга ушбу суғурта ҳодисаси оқибатида етказилган зарарни суғурта шартномасида белгиланган суғурта суммаси миқдорида тўлаш мажбуриятини ўз ичига олган суғурта шартномаси;

суғурта қилдирувчи — гидротехника иншоотларидан фойдаланувчи ташкилот;

суғурта ҳодисаси — гидротехника иншоотларидан фойдаланиш даврида фавқулодда вазият юзага келиши натижасида бошқа шахсларнинг ҳаёти, соғлиғи ва (ёки) мол-мулкига ҳамда атроф-муҳитга зарар етказилганлиги учун фойдаланувчи ташкилотнинг фуқаролик жавобгарлигининг юзага келиш факти;

суғурта ҳодисаси тўғрисидаги далолатнома — фавқулодда вазият юз берган тақдирда, суғурталовчи, суғурта қилдирувчи ёки унинг вакили ва бошқалар иштирокида тузиладиган ҳужжат бўлиб, фавқулодда вазият содир бўлган вақт, жой ва унинг сабаби тўғрисидаги ахборотлардан, бошқа шахсларга етказилган зарар миқдори, шунингдек, фавқулодда вазият содир бўлганда зарарни камайтириш мақсадида суғурта қилдирувчи томонидан сарфланган харажатлар миқдори тўғрисидаги маълумотлардан иборат бўлади;

фавқулодда вазият — гидротехника иншоотларида одамлар қурбон бўлишига, уларнинг соғлиғи ёки атроф табиий муҳитга зарар етишига, жиддий моддий талафотларга ҳамда одамларнинг ҳаёти ва фаолияти шароити бузилишига олиб келган авария, ҳалокат, хавфли табиий ҳодиса, табиий офат ёки бошқа офат натижасида юзага келган ҳолат.

3. Гидротехника иншоотларида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга етказилган зарарни суғурта қилдирувчи томонидан қоплаш бўйича фуқаролик жавобгарлиги пайдо бўлиши билан боғлиқ бўлган мулкий манфаатлар суғурта қилиш объектлари ҳисобланади.

4. Гидротехника иншоотларида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун фуқаролик жавобгарлигини суғурталаш учун лицензияга эга бўлган суғурта ташкилотлари суғурталовчи ҳисобланади.

5. Гидротехника иншоотларида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун даъво билдириш ҳуқуқига эга бўлган жабрланган шахслар (жисмоний шахс, юридик шахс ёки давлат) бошқа шахслар ҳисобланадилар.

2-боб. Суғурта ҳодисаси ҳисобланмайдиган ҳолатлар

6. Суғурта қилдирувчининг қуйидагилар оқибатида пайдо бўлган фуқаролик жавобгарлиги суғурта ҳодисаси деб ҳисобланмайди:

а) ядровий портлаш, радиация, радиоактив зарарланиш, агар улар ушбу гидротехника иншоотидан фойдаланиш билан боғлиқ бўлмаса;

б) ҳарбий ҳаракатлар, шунингдек, манёврлар ёки бошқа ҳарбий тадбирлар, қуролли тузилмалар ёки террорчиларнинг ҳаракатлари;

в) оммавий тартибсизликлар, бошқа фуқаролар бўйсунмаслигининг жамоавий ҳолатлари, иш ташлашлар;

г) қонунчиликда ва шартномада назарда тутилган бошқа ҳолатлар.

3-боб. Суғурта шартномасини тузиш тартиби

7. Суғурта шартномаси суғурталовчи томонидан белгиланган шаклга мувофиқ гидротехника иншоотларидан фойдаланувчи ташкилотнинг ташаббуси асосида расмийлаштирилади.

8. Гидротехника иншоотларидан фойдаланувчи ташкилот суғурталовчи томонидан қўйилган масалаларга мувофиқ аниқ ва тўлиқ маълумотларни кўрсатиши шарт.

9. Гидротехника иншоотларидан фойдаланувчи ташкилот суғурта шартномасини тузиш учун тақдим этилган маълумотларнинг тўғрилиги ва тўлиқлиги учун жавоб беради.

10. Гидротехника иншоотларида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол мулкига, шунингдек, атроф-муҳитга зарар етказилганлиги учун фуқаролик жавобгарлигини суғурталаш бўйича суғурта суммасининг энг кам миқдори гидротехника иншоотининг тегишли синфи учун ушбу Низомга иловага асосан белгиланади.

11. Суғура мукофоти суғурталовчи томонидан ишлаб чиқилган суғурта тарифи ставкаларидан, шартномада белгиланган гидротехника иншоотининг суғурта суммаси миқдоридан ва таваккалчилик даражасидан келиб чиққан ҳолда белгиланади.

12. Суғурталовчи суғурта шартномаси бўйича тўланиши лозим бўлган суғурта мукофотининг миқдорини белгилашда иншоотнинг жойлашган жойини, ундан фойдаланишнинг муҳимлигини ва бошқа шарт-шароитларни ҳам ҳисобга олиши мумкин.

13. Суғурта шартномасини тузишда суғурталовчи ва суғурта қилдирувчининг келишувига кўра суғурта мукофоти бир йўла ёки суғурта бадаллари шаклида тўланиши мумкин. Суғурта мукофоти суғурталовчига келиб тушиши билан суғурталовчининг мажбуриятлари кучга кирган ҳисобланади.

14. Суғурта мукофоти (суғурта бадали) суғурталовчига келиб тушганидан 3 иш куни ичида суғурта қилдирувчига суғурта полиси тақдим этилиши лозим. Суғурта мукофоти (суғурта бадали) тўланмасдан ҳамда суғурталовчининг мажбуриятлари кучга кирмасдан, суғурта полисини тақдим этиш тақиқланади ҳамда бундай ҳолларда суғурталовчи суғурта мажбуриятларини тўлиқ ўз зиммасига олади.

4-боб. Суғурталовчи, суғурта қилдирувчи ва бошқа шахсларнинг ҳуқуқ ва мажбуриятлари

15. Суғурталовчи қуйидаги ҳуқуқларга эга:

а) суғурта шартномасини тузишда суғурта таваккалчилиги даражасини аниқлаш мақсадида ўз ҳисобидан суғурта объектининг мустақил экспертизасини амалга ошириш;

б) шартнома тузишда ва суғурта шартномаси амал қиладиган даврда суғурта таваккалчилигини баҳолаш;

в) етказилган зарар миқдорини аниқлаш мақсадида қўшимча текширишлар ўтказиш;

г) ваколатли органлардан зарар етказилганлиги сабабли фавқулодда вазиятлар юзага келиши натижасининг техник жиҳатдан текшириш материалларини, ахборот ва ҳужжатларни, тиббий хулосаларни, йўқотилган (шикастланган) мол-мулк қиймати, амалга оширилган ишлар қиймати тўғрисида фикрга эга бўлиш имконини берадиган ҳисобларни, шунингдек, бошқа зарур материалларни сўраш ва олиш;

д) суғурта қилдирувчи томонидан тақдим этилган ахборотларни текшириш, суғурта шартномаси талаблари ва шартларининг суғурта қилдирувчи томонидан бажарилишини назорат қилиш;

е) гидротехника иншоотларидан фойдаланувчи ташкилотдан иншоотдан фойдаланиш даврида саноат хавфсизлик талабларига риоя этилишини талаб қилиш.

16. Суғурталовчи қуйидагиларга мажбур:

а) фавқулодда вазият содир бўлганда зарарларни камайтириш мақсадида гидротехника иншоотларидан фойдаланувчи ташкилотнинг суғурталовчи томонидан қопланиши керак бўлган харажатларини тўлаш, агар бундай харажатлар суғурталовчининг кўрсатмаларини бажариш учун зарур бўлган бўлса ёки амалга оширилган бўлса, кўрсатиб ўтилган харажатларни тўлаш суғурталовчи томонидан у тегишли харажатлар тўғрисидаги далолатномани олган санадан бошлаб бир ой мобайнида, бироқ суғурта товони (суғурта тўлови) тўлангандан кейин амалга оширилади. Бундай харажатлар, ҳатто агар тегишли чоралар муваффақиятсиз бўлганда ҳам суғурта суммаси доирасида тўланади;

б) суғурта шартномасида кўрсатилган суғурта ҳодисаси рўй берганда суғурта товонини (суғурта тўловини) тўлаш;

в) гидротехника иншоотларидан фойдаланувчи ташкилотнинг мулкий аҳволи, иншоотдан фойдаланишнинг ҳолати, шартлари ва хусусиятлари тўғрисидаги маълумотларни ҳамда суғурта шартномасини тузиш билан боғлиқ равишда маълум бўлиб қолган бошқа махфий ахборотни ошкор қилмаслик, қонунчилик ҳужжатларида назарда тутилган ҳолатлар бундан мустасно;

г) суғурта мукофоти (суғурта бадали) суғурталовчига келиб тушганидан сўнг 3 иш куни ичида суғурта полисини суғурта қилдирувчига тақдим этиш.

17. Гидротехника иншоотларидан фойдаланувчи ташкилот қуйидаги ҳуқуқларга эга:

а) суғурта ҳодисасини текширишда қатнашиш;

б) суғурта ҳодисаларини текшириш натижалари бўйича қарор юзасидан шикоят қилиш;

в) суғурталовчидан гидротехника иншоотида фавқулодда вазият юзага келиши натижасида бошқа шахсларнинг ҳаёти, соғлиғи ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш бўйича ўз ҳуқуқлари ва мажбуриятлари тўғрисида бепул ахборот олиш;

г) гидротехника иншоотларида фавқулодда вазият юзага келиши натижасида бошқа шахсларнинг ҳаёти, соғлиғи ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш масалалари бўйича ўз ҳуқуқларини ҳимоя қилиш учун судга мурожаат қилиш.

18. Гидротехника иншоотларидан фойдаланувчи ташкилот қуйидагиларга мажбур:

а) суғурта мукофоти (суғурта бадали)ни суғурта шартномасида белгиланган тартибда, муддатларда ва ҳажмда тўлаш;

б) суғурта шартномаси амалда бўлган даврда суғурталовчига суғурта шартномасини тузишда, хабар қилинган ўзига маълум бўлган жиддий ўзгаришлар ва ҳолатлар тўғрисида, агар ушбу ўзгаришлар гидротехника иншоотининг техник ҳолатига жиддий таъсир кўрсатиши мумкин бўлса, суғурталовчига дарҳол хабар қилиш;

в) суғурталовчига гидротехника иншоотларидаги ҳар қандай фавқулодда вазиятнинг юзага келиши тўғрисида, шунингдек, бошқа шахслар томонидан суғурта қилдирувчига ўзларининг ҳаёти, соғлиғи ва (ёки) мол-мулкига ҳамда атроф-муҳитга етказилган зарарни тўлаш тўғрисида даъво билдиришга олиб келиши мумкин бўлган фавқулодда вазиятнинг ҳар қандай оқибатлари, бошқа шахсларнинг зарарни тўлатиш тўғрисидаги барча эътирозлари ва даъволари ҳақида хабар қилиш, фавқулодда вазиятнинг ҳолати ва сабабларини тавсифловчи барча ҳужжатларни тақдим этиш;

г) фавқулодда вазият юзага келиши натижасида зарарларни камайтириш учун оқилона ва қулай чоралар кўриш;

д) гидротехника иншоотларидан фойдаланувчи ташкилот фавқулодда вазиятни бартараф этиш чораларини кўраётганда суғурталовчининг кўрсатмаларига амал қилиш;

е) суғурталовчининг олдиндан розилигини олмасдан, бошқа шахслар томонидан билдирилган талабларни бажариш бўйича бирон-бир мажбуриятларни ўз зиммасига олмаслик;

ж) суғурта шартномасида ёки қонунчиликда назарда тутилган бошқа мажбуриятларни бажариш.

19. Суғурта шартномасида томонларнинг келишувига кўра қонунчилик ҳужжатларига мувофиқ томонларнинг бошқа ҳуқуқ ва мажбуриятлари назарда тутилиши мумкин.

20. Бошқа шахслар қуйидаги ҳуқуқларга эга:

а) гидротехника иншоотларида фавқулодда вазият юзага келиши натижасида бошқа шахсларнинг ҳаёти, соғлиғи ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш масалалари бўйича суғурта товони (суғурта тўлови) олиш;

б) суғурта ҳодисасини текширишда қатнашиш;

в) суғурта ҳодисаси тўғрисидаги далолатнома ва қарор юзасидан шикоят қилиш;

г) суғурталовчидан гидротехника иншоотларида фавқулодда вазият юзага келиши натижасида бошқа шахсларнинг ҳаёти, соғлиги ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш бўйича ўз ҳуқуқлари ва мажбуриятлари тўғрисида бепул ахборот олиш;

д) гидротехника иншоотларида фавқулодда вазият юзага келиши натижасида бошқа шахсларнинг ҳаёти, соғлиги ва (ёки) мол-мулкига ҳамда атроф-муҳитга зарар етказганлиги учун фуқаролик жавобгарлигини суғурта қилиш масалалари бўйича ўз ҳуқуқларини ҳимоя қилиш учун судга мурожаат қилиш.

21. Бошқа шахслар қуйидагиларга мажбур:

а) махсус органлар томонидан берилган гидротехника иншоотларида фавқулодда вазият юзага келиши натижасида зарар кўрилганлиги ва унинг миқдорини тасдиқловчи зарур ҳужжатларни тақдим этиш;

б) суғурталовчига суғурта ҳодисасини мустақил экспертизадан ўтказишда кўмаклашиш.

22. Бошқа шахслар қонунчиликка мувофиқ бошқа ҳуқуқларга эга бўлиши ва бошқа мажбуриятлар олиши ҳам мумкин.

23. Гидротехника иншоотларидан фойдаланувчи ташкилот ва суғурталовчи томонидан ҳуқуқ ва мажбуриятлар бузилган тақдирда, улар қонунчилик ҳужжатларига мувофиқ жавоб берадилар.

5-боб. Суғурта товони (суғурта тўлови)ни тўлаш

24. Гидротехника иншоотларидан фойдаланувчи ташкилот суғурталовчини гидротехника иншоотида фавқулодда вазият юзага келганда бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганда, фавқулодда вазият содир бўлган вақтдан бошлаб 3 иш куни мобайнида ёзма равишда хабардор қилади.

25. Суғурта товони (суғурта тўлови) миқдори суғурталовчи томонидан фавқулодда вазият сабабларини техник жиҳатдан текшириш далолатномаси, зарур ҳолларда суд қарорлари ва фавқулодда вазиятнинг сабаблари ва ҳолатлари, шу жумладан, бошқа шахсларга етказилган зарар миқдори кўрсатилган бошқа материаллар асосида белгиланади.

26. Суғурта товони (суғурта тўлови) томонлар имзолаган ва фавқулодда вазиятни тасдиқловчи ҳужжатлар асосида тузилган далолатнома асосида ҳамда суғурта шартномасида кўрсатилган суғурта суммаси доирасида тўланади.

Агар битта суғурта шартномаси бўйича уларга нисбатан турлича суғурта суммаси белгиланган бир неча гидротехника иншоотлари суғурта қилинган бўлса, у ҳолда суғурта товони (суғурта тўлови) фавқулодда вазият содир бўлган гидротехника иншооти бўйича белгиланган суғурта суммаси доирасида тўланади.

27. Суғурта шартномаси бўйича қуйидагилар қопланмайди:

а) маънавий зарар;

б) суғурта қилдирувчи билан меҳнат муносабатларида бўлган шахсларга, улар Ўзбекистон Республикасининг Меҳнат кодексига биноан шартнома (контракт)га мувофиқ меҳнат мажбуриятларини бажараётганда етказилган зарар;

в) суғурта қилдирувчи мулкий ҳуқуққа, хўжалик юритуви ҳуқуқига ёки тезкор бошқариш ҳуқуқига ёхуд бошқача қонуний асосда (ижара ҳуқуқида, сақлаш шартномаси бўйича, ишончнома бўйича, мулкни унга бериш тўғрисидаги тегишли органнинг фармойишига ва шу кабиларга кўра) унга тегишли бўлган мол-мулкка етказилган зарар;

г) суғурта қилдирувчининг неустойка (жарима, пеня) тўлаш, унинг кафолатли ва шунга ўхшаш мажбуриятларни бажариши, шартнома мажбуриятларини бажармаганлиги ёки зарур даражада бажармаганлиги билан боғлиқ ҳолда кўрган зарарлари;

д) гидротехника иншоотларидан фойдаланиш даврида фавқулодда вазият юзага келган ҳудудда ўзбошимчалик билан қурилган ҳамда давлат рўйхатидан ўтказилмаган уй-жой, бошқа бино, иншоот ёки ўзга кўчмас мулклар, қимматбаҳо металларга етказилган зарарлар;

е) йўқотилган фойда.

28. Суғурта товони (суғурта тўлови) гидротехника иншоотларида фавқулодда вазият натижасида бошқа шахслар зарар кўрганда тўланади. Ушбу Низомнинг 16-банди «а» кичик бандида назарда тутилган харажатлар суғурта қилдирувчига тўланади.

29. Суғурта товони (суғурта тўлови) фавқулодда вазият тўғрисидаги далолатнома имзоланган кундан бошлаб бир ой муддатда тўланади.

30. Суд қарори юзасидан белгиланган тартибда шикоят қилинган (рад этилган) тақдирда, суғурталовчи суғурта товони (суғурта тўлови) тўғрисидаги масалани ҳал этишни, агар дастлабки қарор бўйича ижобий ёки салбий хулоса чиқариш мумкин бўлмаса, суднинг узил-кесил қарори қабул қилинадиган вақтгача кечиктириши мумкин.

31. Етказилган зарар суғурталовчи ҳамда бошқа шахслар томонидан қопланадиган ҳолларда суғурталовчи фақат суғурта шартномаси бўйича тўланиши керак бўлган суғурта товони (суғурта тўлови) ва бошқа шахслар томонидан қопланадиган пул ўртасидаги тафовутни тўлайди.

32. Суғурталовчининг суғурта товони (суғурта тўлови)ни тўлашни рад этиш ҳуқуқи қонун ҳужжатлари ва шартнома билан белгиланади.

33. Гидротехника иншоотларидан фойдаланувчи ташкилотнинг зарарини тўлаш юзасидан талаб қилиш ҳуқуқининг суғурта товони (суғурта тўлови)ни тўлаган суғурталовчига ўтиши қонунчилик ҳужжатлари ва шартнома билан тартибга солинади.

6-боб. Якунловчи қоидалар

34. Суғурта шартномаси бўйича пайдо бўладиган низолар қонунчиликда белгиланган талаблар асосида суғурта қилдирувчи ва суғурталовчи ўртасидаги музокаралар йўли билан ҳал этилади.

Низоли масалалар бўйича келишувга эришиш мумкин бўлмаган тақдирда, уларни ҳал этиш қонунчиликда белгиланган тартибда судларга кўриб чиқиш учун берилади.

35. Ушбу Низом талаблари бузилишида айбдор шахслар қонунчилик ҳужжатларида белгиланган тартибда жавоб берадилар.

Гидротехника иншоотларидан фойдаланиш даврида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун фуқаролик жавобгарлигини суғурта қилиш тартиби тўғрисидаги низомга
ИЛОВА

Гидротехника иншоотларидан фойдаланиш даврида фавқулодда вазият юзага келиши натижасида бошқа шахсларнинг ҳаётига, соғлиғига ва (ёки) мол-мулкига, шунингдек, атроф-муҳитга зарар етказилганлиги учун фойдаланувчи ташкилотларнинг фуқаролик жавобгарлигини суғурта қилиш бўйича суғурта суммаларининг энг кам миқдорлари

	Гидротехника иншоотларининг синфи
	Суғурта суммасининг энг кам миқдори
(базавий ҳисоблаш миқдорида)

	Биринчи
	250000 (икки юз эллик минг)

	Иккинчи
	50000 (эллик минг)

	Учинчи-тўртинчи
	10000 (ўн минг)


Суғурта суммасининг энг кам миқдорлари Ўзбекистон Республикаси қонунчилик ҳужжатларида суғурта шартномаси тузилган кунда белгиланган базавий ҳисоблаш миқдорлари асосида ҳисоблаб чиқарилади.

Вазирлар Маҳкамасининг 2024 йил 30 июлдаги 457-сон қарорига
2-ИЛОВА

Гидротехника иншоотларидан фойдаланиш даврида фавқулодда вазиятлар натижасида фуқароларнинг ҳаёти ва соғлиғига, жисмоний ҳамда юридик шахсларнинг мол-мулкига етказилган зарарнинг ўрнини қоплаш тартиби тўғрисида

НИЗОМ

1-боб. Умумий қоидалар

1. Ушбу Низом фуқароларнинг ҳаёти, соғлиғига, жисмоний ва юридик шахсларнинг мол-мулкига, шунингдек, атроф-муҳитга етказилган зарарнинг ўрнини қоплаш тартибини белгилайди.

2. Ушбу Низом гидротехника иншоотларидан фойдаланиш даврида фавқулодда вазият юзага келган ҳудудда ўзбошимчалик билан қурилган ҳамда давлат рўйхатидан ўтказилмаган уй-жой, бошқа бино, иншоот ёки ўзга кўчмас мулклар, шунингдек, қимматбаҳо металларга татбиқ этилмайди.

3. Кўчмас мулк объектларига бўлган ҳуқуқи давлат рўйхатидан ўтказилмаган, аммо эгалик қилиш ҳуқуқини юзага келтирувчи муддат туфайли мулк ҳуқуқини олиш ҳуқуқига эга бўлган, шунингдек, иморат қурилган ер участкасининг мулкдори бўлган, унга умрбод мерос сифатида эгалик қилаётган, доимий эгалик қилаётган ва фойдаланаётган шахсларга ўзбошимчалик билан қурилган иморатларга нисбатан мулк ҳуқуқи суд томонидан эътироф этилиши мумкин.

2-боб. Асосий тушунчалар

4. Мазкур Низомда қуйидаги асосий тушунчалардан фойдаланилади:

жабрланган шахс — гидротехника иншоотларида юзага келган фавқулодда вазият натижасида жароҳат олган ёки моддий зарар кўрган жисмоний ва юридик шахс;

фавқулодда вазият — муайян ҳудудда одамлар қурбон бўлишига, одамларнинг соғлиғига ёки атроф табиий муҳитга зарар етишига, жиддий моддий талафотларга ҳамда одамларнинг ҳаёти ва фаолияти шароитлари бузилишига олиб келиши мумкин бўлган ёки олиб келган авария, ҳалокат, хавфли табиий ҳодиса, табиий офат ёхуд бошқа офат натижасида, карантинли ва инсон учун хавфли бўлган бошқа юқумли касалликлар тарқалиши натижасида юзага келган вазиятлар.

3-боб. Гидротехника иншоотида юзага келган фавқулодда вазият натижасида етказилган зарарни аниқлаш ва баҳолаш ишларини ташкил этиш

5. Гидротехника иншоотида фавқулодда вазият юзага келган кундан бошлаб тегишлилиги бўйича Қорақалпоғистон Республикаси, вилоятлар ва Тошкент шаҳри (шаҳарлар ва туманлар) фавқулодда вазиятларнинг олдини олиш ва уларни бартараф этиш бўйича ҳудудий комиссиялари (кейинги ўринларда — ҳудудий комиссиялар) ёки Фавқулодда вазиятларнинг олдини олиш ва уларни бартараф этиш бўйича Ҳукумат комиссияси (кейинги ўринларда — Ҳукумат комиссияси) томонидан фавқулодда вазиятни эътироф этиш ҳамда бартараф этиш тўғрисида тегишли қарорлар қабул қилинади ҳамда Фавқулодда вазиятларнинг олдини олиш ва бундай вазиятларда ҳаракат қилиш давлат тизими куч ва воситаларини жалб қилган ҳолда, унинг ижросини таъминлаш юзасидан белгиланган тадбирлар бажарилиши ташкил этилади.

Фавқулодда вазиятларнинг олдини олиш ва уларни бартараф этиш бўйича Ҳукумат комиссияси ҳамда ҳудудий комиссиялар Вазирлар Маҳкамасининг «Фавқулодда вазиятларнинг олдини олиш ва уларни бартараф этиш бўйича Ҳукумат комиссияси ва ҳудудий комиссиялар тўғрисидаги низомларни тасдиқлаш ҳақида» 2017 йил 19 июлдаги 525-сон қарорига мувофиқ фаолият юритади.

6. Гидротехника иншоотида юзага келган фавқулодда вазиятлар оқибатида жабрланган шахсларга етказилган зарарни аниқлаш ва баҳолаш ишларини ташкил қилиш фавқулодда вазият юзага келган кундан бошлаб икки кун муддатда унинг кўламига қараб (локал, маҳаллий, республика ва трансчегаравий), тегишли ҳудудий комиссия ёки Ҳукумат комиссиясининг қарорига асосан, Фавқулодда вазиятлар вазирлиги, Сув хўжалиги вазирлиги, Ички ишлар вазирлиги, Иқтисодиёт ва молия вазирлиги, Қурилиш ва уй-жой коммунал хўжалиги вазирлиги, Соғлиқни сақлаш вазирлиги, Камбағалликни қисқартириш ва бандлик вазирлиги, Тоғ-кон саноати ва геология вазирлиги, Кадастр агентлиги, Қурилиш ва уй-жой коммунал хўжалиги вазирлиги ҳузуридаги Қурилиш соҳасида назорат инспекцияси, Гидрометеорология хизмати агентлиги, Бош прокуратура ёхуд уларнинг ҳудудий тузилмалари ҳамда суғурталовчи ташкилот вакилларидан иборат фавқулодда вазиятлар оқибатида жабрланган шахсларга етказилган зарарни аниқлаш ва баҳолаш бўйича ишчи гуруҳ (кейинги ўринларда — Ишчи гуруҳ) тузилади.

7. Қуйидагилар Ишчи гуруҳнинг асосий вазифалари ҳисобланади:

етказилган зарарни баҳолашни ташкил этиш ва назорат қилиш;

гидротехника иншоотларида юзага келган фавқулодда вазиятдан зарар кўрган фуқароларнинг ҳаёти ва соғлиғига етказилган зарарни аниқлаш ҳамда жабрланган шахсларнинг уй-жойлари, бинолари, иншоотлари ва бошқа мол-мулкларни хатловдан ўтказиш ҳамда далолатнома расмийлаштириш;

жабрланган шахсларнинг ариза ва ҳужжатларини қабул қилиш, рўйхатдан ўтказиш ва белгиланган тартибда кўриб чиқиш.

4-боб. Етказилган зарарни қоплаш тўғрисидаги аризаларни қабул қилиш

8. Жабрланган шахслар гидротехника иншоотида фавқулодда вазиятлар юзага келган кундан бошлаб ўттиз кун мобайнида ариза шаклини тўлдирган ҳолда тегишли Ишчи гуруҳга тақдим этадилар.

9. Жабрланган шахснинг шахсан мурожаат қилиши имкони бўлмаганда, унинг яқин қариндошлари ёки вакиллари етказилган зарар миқдорини қоплаш бўйича ариза билан мурожаат қилишлари мумкин.

10. Етказилган зарарни қоплаш тўғрисидаги аризага қуйидагилар илова қилинади:

жабрланган шахснинг шахсини тасдиқловчи ҳужжат нусхаси (фавқулодда вазият оқибатида ушбу ҳужжат йўқотилганда ёхуд яроқсиз ҳолатга келганда — Ички ишлар вазирлиги ҳамда ҳудудий давлат органлари томонидан бериладиган шахсни тасдиқловчи вақтинча ҳужжат ёки маълумотнома);

кўчмас мулк объектларига бўлган ҳуқуқларнинг давлат рўйхатидан ўтказилганлиги ҳақидаги ҳужжат (фавқулодда вазият оқибатида ушбу ҳужжат йўқотилганда ёхуд яроқсиз ҳолатга келганда — Кадастр агентлигининг тегишли тузилмалари томонидан электрон шаклда тақдим этилади);

фавқулодда вазият оқибатида жабрланган шахснинг яроқсиз ҳолатга келган ва йўқотилган мол-мулкининг рўйхати;

аризани имзолаш ваколатини тасдиқловчи ҳужжат, агар ариза қонуний вакил томонидан имзоланган бўлса.

11. Ишчи гуруҳ Фавқулодда вазиятлар натижасида жабрланган шахсларга етказилган зарарни қоплаш тўғрисидаги аризаларни қайд этиш журналига киритган ҳолда ариза қабул қилинган кун давомида жабрланган шахсга ҳужжатлар қабул қилинганлигини тасдиқловчи тилхат беради.

12. Жабрланган шахслар томонидан тақдим этилган аризага илова қилинган ҳужжатлар тўлиқ бўлмаган тақдирда, Ишчи гуруҳ ушбу ҳужжатларни ариза қабул қилинган кундан бошлаб беш кун муддатда тегишли органлардан идоралараро электрон ҳамкорлик орқали сўраб олади.

5-боб. Етказилган зарарни аниқлаш ва баҳолаш

13. Ишчи гуруҳ жабрланган шахс томонидан тақдим этилган аризани қабул қилган кундан бошлаб ўн кун муддатда кўриб чиқади ҳамда бир вақтнинг ўзида фавқулодда вазиятдан зарар кўрган фуқароларнинг ҳаёти ва соғлигига етказилган зарар қиймати аниқланади, жабрланган шахсга тегишли бўлган уй-жойлар, бинолар, иншоотлар ва бошқа мол-мулкларни хатловдан ўтказиб, далолатнома расмийлаштиради.

14. Далолатнома расмийлаштирилган кундан бошлаб ўн кун муддатда Ишчи гуруҳ жабрланган шахс ёки унинг вакили ва баҳоловчи ташкилот (кейинги ўринларда — баҳоловчи) иштирокида етказилган зарарни баҳолашни ташкил этади.

15. Етказилган зарар миқдорини баҳолаш қуйидаги босқичларни ўз ичига олади:

Ишчи гуруҳ вакиллари иштирокида жабрланган шахсга тегишли уй-жойлар, бинолар, иншоотлар ҳамда мол-мулкка етказилган зарарни баҳолаш;

баҳолаш якунлари бўйича уч нусхада умумий ҳисобот тайёрлаш (умумий ҳисоботнинг бир нусхаси жабрланган шахс, бир нусхаси Ишчи гуруҳ, бир нусхаси баҳоловчи учун).

16. Баҳолаш ишлари билан боғлиқ харажатлар давлат томонидан маҳаллий бюджет маблағлари ҳисобидан қопланади.

Баҳолашни ташкил этиш ва ўтказиш жараёнида шаффофлик ҳамда қонунийлик тўлиқ таъминланиши лозим.

17. Гидротехника иншоотлари юзага келган фавқулодда вазиятлар натижасида фуқароларнинг ҳаёти ва соғлиғига, жисмоний ҳамда юридик шахсларнинг мол-мулкига етказилган зарарнинг ўрнини қоплаш учун тақдим этилган ариза ва илова қилинган ҳужжатлар уч кун муддатда тўлиқ ҳужжатлар тегишли ҳудудий комиссияга юборилади.

18. Ҳудудий комиссия тақдим этилган ҳужжатларни ўрганиб чиқиб, ўн кун муддатда тегишлилиги бўйича Қорақалпоғистон Республикаси Вазирлар Кенгаши Раиси, вилоятлар ва Тошкент шаҳар ҳокимларига тақдимнома киритади.

19. Жабрланган шахслар мурожаатларини кўриб чиқиш натижаларидан норози бўлган тақдирда, тегишли ҳудудий комиссия ёки Ҳукумат комиссиясига, шунингдек, қонунчилик ҳужжатларида белгиланган тартибда судга шикоят қилишлари мумкин.

20. Жабрланган шахсларнинг шикоятлари тегишли ҳудудий комиссия ёки Ҳукумат комиссияси томонидан Ўзбекистон Республикасининг «Жисмоний ва юридик шахсларнинг мурожаатлари тўғрисида»ги Қонунига мувофиқ кўриб чиқилади, шикоятни кўриб чиқиш натижалари ҳақида жабрланган шахс белгиланган тартибда хабардор қилинади.

6-боб. Жабрланган шахсларга етказилган зарарни қоплаш

21. Гидротехника иншоотларидан фойдаланиш даврида фавқулодда вазиятлар натижасида фуқароларнинг ҳаёти ва соғлиғига, жисмоний ҳамда юридик шахсларнинг мол-мулкига, шунингдек, атроф-муҳитга зарар етказилганлиги учун фуқаролик жавобгарлигини суғурталаш шартномасига мувофиқ суғурта товони (суғурта пули) томонлар имзолаган ва фавқулодда вазиятни тасдиқловчи ҳужжатлар асосида тузилган далолатнома бўйича тўланади.

22. Суғурталовчи жабрланган шахсларга етказилган зарарни қоплашни ва суғурта товони (суғурта пули)ни тўлашни суғурта шартномасида кўрсатилган суғурта пули доирасида амалга оширади.

23. Гидротехника иншоотларидан фойдаланиш даврида фавқулодда вазият натижасида етказилган зарарнинг суғурта суммасидан ортиғини ҳамда суғурта қилинмаган ҳолатларда зарарнинг ўрни тегишли ҳудудий комиссия ёки Ҳукумат комиссиясининг тақдимномаси бўйича Қорақалпоғистон Республикаси Вазирлар Кенгаши Раиси, вилоятлар ва Тошкент шаҳар ҳокимларининг қарорлари асосида тегишли равишда Қорақалпоғистон Республикаси республика бюджетининг, вилоятлар вилоят бюджетларининг ва Тошкент шаҳри шаҳар бюджетининг захира жамғармалари, жисмоний ва юридик шахсларнинг ҳомийлик хайриялари ёки Ўзбекистон Республикаси қонунчилик ҳужжатларида тақиқланмаган бошқа манбалар ҳисобидан қопланади.

24. Трансчегаравий аҳамиятга эга бўлган гидротехника иншоотларидаги фавқулодда вазиятлар натижасида етказилган зарарнинг ўрни Ўзбекистон Республикасининг қонунчилиги ва халқаро шартномалар асосида қопланади.

7-боб. Ҳужжатларни сақлаш

25. Гидротехника иншоотида юзага келган фавқулодда вазият натижасида жабрланган шахсларга етказилган зарарни қоплаш бўйича тўпланган барча ҳужжатлар (ариза, далолатнома, баҳолаш ҳисоботлари, тўлов варақалари ва бошқалар) ҳамда Фавқулодда вазият натижасида жабрланган шахсларга етказилган зарарни қоплаш тўғрисидаги аризаларни қайд этиш журнали белгиланган тартибда тегишлилиги бўйича Қорақалпоғистон Республикаси, вилоятлар, Тошкент шаҳар, туман (шаҳар)ларнинг архивига 75 йил муддатга сақлаш учун топширилади.

8-боб. Якунловчи қоидалар

26. Жабрланган шахсларга етказилган зарарни қоплашда юзага келадиган низолар қонунчилик ҳужжатларида белгиланган тартибда ҳал этилади.

27. Ушбу Низом талаблари бузилишида айбдор шахслар қонунчилик ҳужжатларида белгиланган тартибда жавоб берадилар.

Вазирлар Маҳкамасининг 2024 йил 30 июлдаги 457-сон қарорига
3-ИЛОВА

Фуқаролик жавобгарлиги суғурта қилинадиган гидротехника иншоотлари

РЎЙХАТИ

	Т/р
	Сув омборлари номи
	Синфи
	Асосий техник кўрсаткичлари
	Фойдаланувчи ташкилот

	Андижон вилояти

	1.
	Андижон
	I
	Лойиҳавий сув ҳажми — 1900 млн.м3
Тўғон баландлиги — 115 м

Ўзанли
	«Ўзбекгидроэнерго» АЖ

	2.
	Асака — адир
	III
	Лойиҳавий сув ҳажми — 3,5 млн.м3
Тўғон баландлиги — 24 м

Қуйилма
	Сув хўжалиги вазирлиги

	Бухоро вилояти

	3.
	Тозакўл
	II
	Лойиҳавий сув ҳажми — 320 млн.м3
Тўғон баландлиги — 28 м

Қуйилма
	Сув хўжалиги вазирлиги

	4.
	Тўдакўл
	II
	Лойиҳавий сув ҳажми — 1389 млн.м3
Тўғон баландлиги — 11 м

Қуйилма
	Сув хўжалиги вазирлиги

	5.
	Шўркўл
	III
	Лойиҳавий сув ҳажми — 170 млн.м3
Тўғон баландлиги — 14,5 м

Қуйилма
	Сув хўжалиги вазирлиги

	Жиззах вилояти

	6.
	Жиззах
	III
	Лойиҳавий сув ҳажми — 100 млн.м3
Тўғон баландлиги — 25 м

Қуйилма
	Сув хўжалиги вазирлиги

	7.
	Қоровултепа
	II
	Лойиҳавий сув ҳажми — 53 млн.м3
Тўғон баландлиги — 40 м

Қуйилма
	Сув хўжалиги вазирлиги

	8.
	Зомин
	II
	Лойиҳавий сув ҳажми — 52 млн.м3
Тўғон баландлиги — 74 м

Ўзанли
	Сув хўжалиги вазирлиги

	9.
	Хўжамушкент
	II
	Лойиҳавий сув ҳажми — 8 млн.м3
Тўғон баландлиги — 44,5 м

Ўзанли
	Сув хўжалиги вазирлиги

	10.
	Сармич
	II
	Лойиҳавий сув ҳажми — 4,3 млн.м3
Тўғон баландлиги — 32 м

Қуйилма
	Сув хўжалиги вазирлиги

	11.
	Арнасой
	II
	Лойиҳавий сув ҳажми — 1000 млн.м3
Тўғон баландлиги — 12 м

Қуйилма
	Сув хўжалиги вазирлиги

	12.
	Оқбулоқ
	IV
	Лойиҳавий сув ҳажми — 1,8 млн.м3
Тўғон баландлиги — 20,0 м

Қуйилма
	Сув хўжалиги вазирлиги

	Қашқадарё вилояти

	13.
	Ҳисорок
	I
	Лойиҳавий сув ҳажми — 170 млн.м3
Тўғон баландлиги — 138,5 м

Ўзанли
	«Ўзбекгидроэнерго» АЖ

	14.
	Чимқўрғон
	II
	Лойиҳавий сув ҳажми — 500 млн.м3
Тўғон баландлиги — 33 м

Ўзанли
	Сув хўжалиги вазирлиги

	15.
	Пачкамар
	II
	Лойиҳавий сув ҳажми — 260 млн.м3
Тўғон баландлиги — 71 м

Ўзанли
	Сув хўжалиги вазирлиги

	16.
	Қалқама
	III
	Лойиҳавий сув ҳажми — 9,4 млн.м3
Тўғон баландлиги — 21 м

Ўзанли
	Сув хўжалиги вазирлиги

	17.
	Деҳқонобод
	II
	Лойиҳавий сув ҳажми — 34,9 млн.м3
Тўғон баландлиги — 48,6 м

Ўзанли
	Сув хўжалиги вазирлиги

	18.
	Қизилсув
	II
	Лойиҳавий сув ҳажми — 9,0 млн.м3
Тўғон баландлиги — 32,3 м

Ўзанли
	Сув хўжалиги вазирлиги

	19.
	Лангар
	II
	Лойиҳавий сув ҳажми — 7,3 млн.м3
Тўғон баландлиги — 34 м

Ўзанли
	Сув хўжалиги вазирлиги

	20.
	Шўробсой
	IV
	Лойиҳавий сув ҳажми — 2,0 млн.м3
Тўғон баландлиги — 12 м

Қуйилма
	Сув хўжалиги вазирлиги

	21.
	Қамаши
	III
	Лойиҳавий сув ҳажми — 25,0 млн.м3
Тўғон баландлиги — 14,9 м

Қуйилма
	Сув хўжалиги вазирлиги

	22.
	Янгиқўрғон
	IV
	Лойиҳавий сув ҳажми — 3,3 млн.м3
Тўғон баландлиги — 16 м

Қуйилма
	Сув хўжалиги вазирлиги

	23.
	Нўғайли
	IV
	Лойиҳавий сув ҳажми — 2,5 млн.м3
Тўғон баландлиги — 13,5 м

Қуйилма
	Сув хўжалиги вазирлиги

	24.
	Қорабоғ
	II
	Лойиҳавий сув ҳажми — 7,5 млн.м3
Тўғон баландлиги — 31,5 м

Қуйилма
	Сув хўжалиги вазирлиги

	25.
	Талимаржон
	I
	Лойиҳавий сув ҳажми — 1525 млн.м3
Тўғон баландлиги — 35 м

Қуйилма
	Сув хўжалиги вазирлиги

	26.
	Шўртан
	III
	Лойиҳавий сув ҳажми — 11,5 млн.м3
Тўғон баландлиги — 17 м

Қуйилма
	«Ўзбекнефтгаз» АЖ

«Шўртан газ кимё мажмуаси» МЧЖ

	27.
	Гулдара
	III
	Лойиҳавий сув ҳажми — 3,0 млн.м3
Тўғон баландлиги — 34 м

Ўзанли
	Сув хўжалиги вазирлиги

	Навоий вилояти

	28.
	Кўксарой
	III
	Лойиҳавий сув ҳажми 7,5 млн.м3
Тўғон баландлиги 23,5 м

Ўзанли
	Сув хўжалиги вазирлиги

	Наманган вилояти

	29.
	Чортоқ
	II
	Лойиҳавий сув ҳажми — 30 млн.м3
Тўғон баландлиги — 21,5 м

Ўзанли
	Сув хўжалиги вазирлиги

	30.
	Эскиер
	III
	Лойиҳавий сув ҳажми — 18,5 млн.м3
Тўғон баландлиги — 28 м

Қуйилма
	Сув хўжалиги вазирлиги

	31.
	Кўксераксой
	III
	Лойиҳавий сув ҳажми — 6,4 млн.м3
Тўғон баландлиги — 41 м

Қуйилма
	Сув хўжалиги вазирлиги

	32.
	Варзик
	II
	Лойиҳавий сув ҳажми — 18,2 млн.м3
Тўғон баландлиги — 39 м

Қуйилма
	Сув хўжалиги вазирлиги

	33.
	Жийдалийсой
	II
	Лойиҳавий сув ҳажми — 47,7 млн.м3
Тўғон баландлиги — 65 м

Қуйилма
	Сув хўжалиги вазирлиги

	34.
	Ертикан
	III
	Лойиҳавий сув ҳажми — 20 млн.м3
Тўғон баландлиги — 28 м

Қуйилма
	Сув хўжалиги вазирлиги

	35.
	Қорасув
	III
	Лойиҳавий сув ҳажми — 3,0 млн.м3
Тўғон баландлиги — 25 м

Ўзанли
	Сув хўжалиги вазирлиги

	36.
	Резаксой
	I
	Лойиҳавий сув ҳажми — 300 млн.м3
Тўғон баландлиги — 90 м

Қуйилма
	Сув хўжалиги вазирлиги

	Самарқанд вилояти

	37.
	Каттақўрғон
	II
	Лойиҳавий сув ҳажми — 900 млн.м3
Тўғон баландлиги — 31,2 м

Қуйилма
	Сув хўжалиги вазирлиги

	38.
	Қоратепа
	II
	Лойиҳавий сув ҳажми — 24 млн.м3
Тўғон баландлиги — 36 м

Ўзанли
	Сув хўжалиги вазирлиги

	39.
	Тусунсой
	II
	Лойиҳавий сув ҳажми — 52,1 млн.м3
Тўғон баландлиги — 42 м

Ўзанли
	Сув хўжалиги вазирлиги

	40.
	Қорасув
	III
	Лойиҳавий сув ҳажми — 29 млн.м3
Тўғон баландлиги — 15,2 м

Ўзанли
	Сув хўжалиги вазирлиги

	41.
	Собирсой
	IV
	Лойиҳавий сув ҳажми — 8 млн.м3
Тўғон баландлиги — 8,6 м

Қуйилма
	Сув хўжалиги вазирлиги

	42.
	Оқдарё
	III
	Лойиҳавий сув ҳажми — 130 млн.м3
Тўғон баландлиги — 20 м

Ўзанли
	Сув хўжалиги вазирлиги

	43.
	Камангарон
	III
	Лойиҳавий сув ҳажми — 1,5 млн.м3
Тўғон баландлиги — 32 м

Ўзанли
	Сув хўжалиги вазирлиги

	44.
	Акчабсой
	III
	Лойиҳавий сув ҳажми — 7,1 млн.м3
Тўғон баландлиги — 38 м

Ўзанли
	Сув хўжалиги вазирлиги

	Сирдарё вилояти

	45.
	Гидротехника иншооти
	I
	Лойиҳавий сув ҳажми — 350 млн.м3
Тўғон баландлиги — 33 м

Қуйилма
	«Ўзбекгидроэнерго» АЖ

	Сурхондарё вилояти

	46.
	Дегрез
	IV
	Лойиҳавий сув ҳажми — 12,8 млн.м3
Тўғон баландлиги — 12,7 м

Қуйилма
	Сув хўжалиги вазирлиги

	47.
	Оқ тепа
	IV
	Лойиҳавий сув ҳажми — 120 млн.м3
Тўғон баландлиги — 14 м

Қуйилма
	Сув хўжалиги вазирлиги

	48.
	Учқизил
	IV
	Лойиҳавий сув ҳажми — 160 млн.м3
Тўғон баландлиги — 12 м

Қуйилма
	Сув хўжалиги вазирлиги

	49.
	Жанубий Сурхон
	II
	Лойиҳавий сув ҳажми — 503 млн.м3
Тўғон баландлиги — 30 м

Ўзанли
	Сув хўжалиги вазирлиги

	50.
	Тўполанг
	I
	Лойиҳавий сув ҳажми — 500 млн.м3
Тўғон баландлиги — 185 м

Ўзанли
	«Ўзбекгидроэнерго» АЖ

	51.
	Хангарансой
	IV
	Лойиҳавий сув ҳажми — 7,62 млн.м3
Тўғон баландлиги — 45,0 м

Ўзанли
	Сув хўжалиги вазирлиги

	52.
	Обширсой
	IV
	Лойиҳавий сув ҳажми — 0,8 млн.м3
Тўғон баландлиги — 18,0 м

Ўзанли
	Сув хўжалиги вазирлиги

	Тошкент вилояти

	53.
	Оҳангарон
	I
	Лойиҳавий сув ҳажми — 200 млн.м3
Тўғон баландлиги — 100 м

Ўзанли
	«Ўзбекгидроэнерго» АЖ

	54.
	Тошкент
	II
	Лойиҳавий сув ҳажми — 250 млн.м3
Тўғон баландлиги — 36,5 м

Қуйилма
	Сув хўжалиги вазирлиги

	55.
	Чорвоқ
	I
	Лойиҳавий сув ҳажми — 2010 млн.м3
Тўғон баландлиги — 165 м

Ўзанли
	«Ўзбекгидроэнерго» АЖ

	Фарғона вилояти

	56.
	Гидротехника иншооти
	I
	Лойиҳавий сув ҳажми — 350,0 млн.м3
Тўғон баландлиги — 24,0 м

Қуйилма
	Сув хўжалиги вазирлиги

	57.
	Каркидон
	I
	Лойиҳавий сув ҳажми — 216 млн.м3
Тўғон баландлиги — 70 м

Ўзанли
	Сув хўжалиги вазирлиги

	58.
	Қўрғонтепа
	II
	Лойиҳавий сув ҳажми — 28,6 млн.м3
Тўғон баландлиги — 45 м

Ўзанли
	Сув хўжалиги вазирлиги

	Хоразм вилояти

	59.
	Туямўйин гидроузел комплекси
	I
	Лойиҳавий сув ҳажми — 7800 млн.м3
Тўғон баландлиги — 34 м

Ўзанли
	Сув хўжалиги вазирлиги


Изоҳ. Мазкур рўйхатга Ўзбекистон Республикаси Сув хўжалиги вазирлиги ҳузуридаги Сув хўжалиги объектлари хавфсизлигини ва сувдан фойдаланишни назорат қилиш инспекцияси ҳузуридаги Экспертлар кенгаши хулосасига асосан Вазирлар Маҳкамаси томонидан ўзгартириш ва қўшимчалар киритилиши мумкин.

